
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
○ ○○
তাপের শান্তি করিব। ইহাতে রাজা কুঞ্জরকর্ণেরও তাহার আজ্ঞা লঙ্ঘন করার জন্য কোন বিপদ হইবে না । ৯৫ ৷
এই বিনশ্বর ক্লেদময় দেহমধ্যে চক্ষুটি জলবিকারস্বরূপ । তৃণপ্রদীপতুল্য ক্ষণিক-প্রকাশ এই চক্ষুতে কি গুণে আস্থা করিব ? ৯৬।
লোকে যে রূপের দর্শন-লাভের জন্য প্রযত্বপূর্বক চক্ষুকে রক্ষা করে, সেই রূপষ্ট ক্ষণস্থায়ী ইন্দ্রজাল ও স্বপ্নাবলীসদৃশ। ইহা আকাশস্থ চিত্রবৎ মিথ্যা । ৯৭ ৷
রাজপুত্ৰ কুণাল বহুক্ষণ এইরূপ চিন্তা করিলেন এবং রাজা কুঞ্জরকর্ণ এরূপ কঠোর কার্য্য করিতে অনিচ্ছাবশতঃ বিমুখ হইলেও এবং জনগণ সজলনয়নে নিবারণ করিলেও তিনি নিজ চক্ষুদ্ব য় বিনষ্ট করিলেন । ৯৮ ৷
কুণাল প্রচুর সুবর্ণ দিবেন বলায় একজন ক্র রম্বভাব লুব্ধ ব্যক্তি র্তাহার চক্ষুদ্ধ য় উৎপাটিত করিল। তখন তুর্দান্ত হস্তীদ্বারা পদ্মাকরের পদ্মগুলি বিনষ্ট হইলে যেরূপ হয়, কুণালেরও সেইরূপ দশা হইল । ৯৯ ৷
কুণাল যখন বিজয়-যাত্র করেন, তখন তাহার অত্যন্ত প্রেমপত্র কাঞ্চনমালিকা ও সঙ্গে আসিয়াছিলেন । তিনি তথায় আসিয়া কুণালকে তদবস্থ দেখিয়াই মোহবশতঃ ভূমিতলে পতি ৷ হইলেন । ১০০ ।
কুণালের চক্ষুর লাবণ্যমুগ্ধ কাঞ্চনমালিক। ক্রমে সংজ্ঞা লাভ করিয়া অত্যন্ত প্রলাপ করিতে লাগিলেন । তখন ধীরস্বভাব কুণাল অনিত্যতা চিন্তাদ্বারা সত্য দশন করিয়া ও স্রোতঃপ্রাপ্তি ফল লাভদ্বার। সন্তুষ্টচিত্ত হইয়া কাঞ্চনমালিকাকে ধলিলেন । ১০১ ।
মুগ্ধে! ধৈৰ্য্য অবলম্বন কর । মোহ ও দৈন্তে বিহবল হইয়া কাতর হইও না । হে ভীরু ! মনুষ্যের নিজ কৰ্ম্মের ফল অবশ্য ভোগ করিতে হয় । ১০২ ৷

		 এই পাতা শেষ সম্পাদিত হয়েছে ০২:২৮টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

